
የአይምሮ ጤንነት ህጎች እንዴት አንተን እንደሚመለከቱ መገንዘብ፡

የአስተርጓሚ አገልግሎቶችን ማግኘት

ይህ የእውነታ ዝርዝር አንተን እንዲረዳ የታለመው የአይምሮ ጤንነት አገልግሎቶች እና እርዳታዎችን የምትጠቀም እና ተጠቅመህም ከሆነ፤ እንግሊዝኛ እና ፈረንሳይኛም መናገር የማትችል ከሆነ ነው። በተጨማሪም ጠቃሚ ነው ይህ ከሆነ፡

·    አንተ ስለመብቶች ምክር ትፈልጋለህ ምክንያቱም፤ ለምሳሌ፡ ሆስፒታሉን ለቀህ መሄድ አትችልም ተብለሃል አልያም መድሃኒት ወይም ሌላ ህክምና እንድትወስድ ታዘሃል፤
·   የፍቃድ እና ብቅአት ቦርድ ፊት ቀርበሃል፤ አልያም
·   በአይምሮ በሽታ ምክንያት ብቁ አይደለህም ወይም ለተፈጸመ ወንጀል በህግ ተጠያቂ ልትሆን አትችልም ተብሎ ተወስኗል። በተጨማሪም የኦንታርዮ የግምገማ ቦርድ ፊት ቀርበሃል።
ፈረንሳይኛ ወይም እንግሊዝኛ የመጀመሪያ ቋንቋህ ካልሆነ የአይምሮ ጤንነት ህጎች እንዴት አንተን እንደሚመለከቱ ለመረዳት አስተርጓሚ ሊያስፈልግህ ይችላል ። ይህ የእውነታ ዝርዝር የአስተርጓሚ አገልግሎቶችን ለማግኘት ያለህን መብቶች የተመለከተ ነው።

ከተጠቀሱት መረጃዎች ውስጥ አንዳንዶቹ የሚጠቅሙት ቶሮንቶ አካባቢ የሚኖሩ ሰዎችን ብቻ ነው።

የአይምሮ ጤንነት ድጋፎችና አገልግሎቶች







ስለ አንተ የአይምሮ ጤንነት እርዳታ ለማግኘት ያንተን ቋንቋ የሚናገር እና ባህልህን የተረዳ ማእከል ብታገኝ ይመረጣል። አንዳንድ ድርጆት በተለያዩ ቋንቋዎች አገልግሎቶች ይሰጣሉ። በቋንቋህ እንዴት አገልግሎቶችን ማግኘት እንደምትችል በተጨማሪ ለማወቅ፤ 211 ቶሮንቶ መደወል ትችላለህ ፡ በቤት ስልክ ላይ 211 በመደወል ወይም ከህዝብ ስልክ 416-397-4636 ። ይህንንም መጎብኘት ትችላለህ < www.211toronto.ca> ። የ 211 ኦፕሬተሮች ብዙ ቋንቋዎችን ይናገራሉ፤ ለምሳሌ እንግሊዝኛ፡ ፈረንሳይኛ፡ እስፓኒሽ፡ ካንተንኛ፡ ፑንጃቢ ወዘተ። በተጨማሪም ቋንቋህን የሚናገር ኦፕሬተር እንዲቀርብልህ መጠየቅ ትችላለህ።

ሌላው አማራጭ ሌሎች ከራሳቸው ልምድ የተነሳ ስለአይምሮ ጤንነት አገግሎቶች በሚያውቁ ሰዎች ወደ ሚንቀሳቀሱ ቡድኖች ማለትም "የእኩያ ድጋፍ ፕሮግራሞች" በመሄድ ነው። ሁኔታህን እንድትረዳ ሊያግዙህ ይችላሉ። ስለእኩያ ድጋፍ ፕሮግራሞች በበለጠ ለመረዳት፤ 211 ቶሮንቶ ደውል።

የትርጉም አገልግሎቶችት ማግኘት







መብቶችህን ስለመረዳት አስመልክቶ ስጋት ከገባህ አስተርጓሚ እንዲቀርብልህ መጠየቅ አለብህ። እንግሊዝኛ እና ፈረንሳይኛ በጥቂቱ መናገርና መጻፍ ብትችልም እንኳ አንተ ላይ እየደረሰብህ ያለውን ነገር በሙሉ እንድትገነዘብ እንዲረዳህ አስተርጓሚ እንድታገኘ ብትጠይቅ ይሻላል።                          

በአብዛኛው የቤተሰብ እባሎች ወይም ጓደኞች እኛ አስፈላጊ ውሳኔዎችን እንድንወስድ የመርዳት ሃላፊነት ቢኖርባቸውም ስለአንተ የአይምሮ ጤንነት ጉዳዮች ከቤተሰብ አባል ወይም ጓደኛ ጋር መነጋገር አትፈልግም ይሆናል። ምክንያቱም፤

1. የአይምሮ ጤንነት ጉዳዮች ምስጥራዊነት።

2. የቤተሰብ አባሎች ወይም ጓደኞች ብዙ ጊዜ ለህጋዊ ድርጊቶች አስተርጓሚ ለመሆን ስልጠና የላቸውም።

3. የቤተሰብ አባሎች ወይም ጓደኞች ካንተ ፍላጎቶች የተለየ የራሳቸው የሆነ ፍላጎቶች ሊኖራቸው ይችላል።

መረጃህን በግል ለመጠበቅ ከመረጥክ ከአስተርጓሚ ጋር በቀጥታ መተባበር ትችላለህ። ስልጠና እና ሰርተፍኬት የሌለው አስተርጓሚ ለመጠቀም መስማማት የለብህም። አስተርጓሚው ስለአይምሮ ጤንነት ልምድ ያለው ቢሆን እና የህግ ቃላትን የሚተረጉምና የሚረዳ ቢሆን ይመረጣል።

ሁሉም ነገር መተርጎሙን እርግጠኛ ካልሆንክ፡ የተባለውን ነገር ሁሉ አስተርጓሚው እንዲያስተረጉምልህ መጠየቅ ትችላለህ።

ህክምና ላለመውሰድ የመምረጥ መብት አለህ፤ ነገር ግን "አዋቂ ፈቃድ" መስጠት ከቻልክ ብቻ ነው። አዋቂ ፈቃድ ማለት ዶክተርህ ስላንተ ህክምና የሚለህን ነገር ለመረዳት የሚያስችልህን መረጃ አግኝተሃል ማለት ነው። ዶክተርህ ስላንተ ህክምና እና ስለጉዳቶቹ የሚነግርህን ነገር መረዳት በጣም አስፈላጊ ነው ። ዶክተርህ የሚናገረውን ቋንቋ የማይገባህ ከሆነ አስተርጓሚ እንዲቀርብልህ መጠየቅ ትችላለህ።

የመብቶች ምክር










የመብቶች አማካሪዎች የአይምሮ ጤንነት ጉዳዮች ያላቸውን ሰዎች የሚያክሙ የኦንታርዮ ሆስፒታሎች ውስጥ የመብት ምክር ለመስጠት በህግ ይጠበቅባቸዋል። ይህ ከሆነ፤

· ሆስፒታሉን ለቀህ መውጣት አትችልም ተብሎ ተነግሮሃል (አለፍቃድ ታካሚ)።

· ስለህክምናህ ፡ ስለገንዘብህ ወይም ስለራስህ የጤንነት መረጃ አስመልክቶ ውሳኔ መውሰድ አትችልም ተብሎ ተነግሮሃል።

· እድሜህ በአስራሁለት እና አስራምስት አመት መካከል የሆንክ የተለየ ታካሚ ነህ (አለፍቃድ ታካሚ)።

· ዶክተርህም አንተ "የማህበረሰብ ህክምና ትእዛዝ" (CTO) ላይ እንድትሆን እያሰበ ነው።

አስተርጓሚ ካስፈለገህ የመብቶች አማካሪው ያንተን ቋንቋ የሚናገር አስተርጓሚ እንዲያቀርብልህ መጠየቅህን አረጋግጥ። የመብቶች አማካሪው ስልጠና እና ሰርተፍኬት ያለው የትርጉም ባለሙያ አገልግሎት እንዲኖር ማቀናበር አለበት። ለአስተርጓሚው መክፈል የለብህም። የመብቶች አማካሪው ለ46 ቋንቋዎች አስተርጓሚዎችን ማግኝት ይችላል።

አስተርጓሚው የምስጥር ጠባቂነት ስምምነት መፈረም አለበት። ያም ማለት ማንኝውም የአንተን መረጃ፤ ያንተን የአይምሮ ጤንነት መረጃ አጠቃሎ ለሌላ ሰው መስጠት አይችሉም ማለት ነው።

አስተርጓሚዎቹ ስላንተ ሁኔታ ከጓደኞችህ ወይም ከቤተሰብ አባሎች ጋር ማውራት የለባቸውም። 

ከፍቃድና ብቅአት ቦርድ ፊት የሚደረጉ ችሎቶች 






የፍቃድና ብቅአት ቦርድ (CCB) ችሎቶች በመቀመጥ በኦንታርዮ የአይምሮ ጤንነት ህጎች መሰረት ውሳኔዎችን ይወስዳል ።ለምሳሌ፡ የአይምሮ ጤንነት ድንጋጌ፡ የአማራጭ ውሳኔዎች ድንጋጌ፡ እና የጤና ክብካቤ እና ፍቃድ ድንጋጌ።

ያንተ ዶክተር CCB ላይ የወሰዳቸውን አንዳንድ ውሳኔዎች የመቃወም መብት አለህ። ለምሳሌ፡ ውሳኔዎችን መቃወም ትችላለህ፤ አንተ

· ስለራስህ የአይምሮ ጤንነት ህክምና አስመልክቶ ውሳኔ መስጠት አትችልም፤

· ገንዘብህን አስመልክቶ ውሳኔ መስጠት አትችልም፤ 

· በፈለክበት ጊዜ ሆስፒታሉን ለቀህ መውጣት አትችልም፤ በተጨማሪም

· በማህበረሰብ ህክምና ትእዛዝ ስር መሆን።

CCB ማመልከቻህን ከተቀበለ በሰባት ቀናቶች ውስጥ የችሎት ክርክር እንዲኖር የመጠየቅ መብት አለህ። የCCB ችሎት የሚከናወነው አንተ በማታውቀው ቛንቛ ከሆነ አስተርጓሚ እንዲቀርብልህ መጠየቅ ትችላለህ። የመብቶች አማካሪው አስተርጓሚ እንደሚያስፈልግህ ለCCB ያስረዳል ፤ እሱ ወይም እሷ አንተ ማመልከቻህን ለCCB እንድታስገባ በሚረዱህ ውቅት። የCCB ደንቦችና አሰራሮች የሚለው አስተርጓሚ ከፈለክ አንተ ወይም ያንተ ጠበቃ ለCCB ቶሎ መንገር አለበት። CCB በማቀናበር ለአስተርጓሚው ይከፍላል። አንተ ለአስተርጓሚው መክፈል የለብህም።

በወንጀል ተከሰህ ታውቃለህ?









ያለጠበቃ የወንጀል ፍርድ ቤት ውስጥ ካለህ፡ ከተረኛ አማካሪ ድጋፍ ማግኝት ትችላለህ።

ተረኛ አማካሪ ማለት ፍርድ ቤት ውስጥ ያለጠበቃ የቀረቡ ሰዎችን የሚረዱ ጠበቆች ማለት ነው። ተረኛ አማካሪ አንተን ሊመክሩህ ይችላሉ ጥፋተኝ ነኝ ወይም አይደለሁም የማለት መብትህን እስመልክቶ፤ ለዋስትና እንድታመለክት ወይም የክርክር ችሎት እንዲዘገይ("ማዘግየት")።

ተረኝ አማካሪ ብዙውን ጊዜ የሚሰጡት አገልግሎቶች በእንግሊዝኝ ወይም በፈረንሳይኝ ብቻ ነው።

ነገር ግን አብዛኛዎቹ ፍርድ ቤቶች በቦታው አስተርጓሚ አላቸው።አስተርጓሚ ካስፈለገህ ለተረኝ አማካሪ አልያም ለፍርድ ቤት አገልግሎቶች ባለስልጣን አሳውቅ።

አስተርጓሚ የማግኝት መብት እንዳለህ በሚገባ ማወቅ አለብህ። የህግ ክፍል 14 የመብቶች እና የነጻነቶች ቻርተር እንደሚደነግገው ሁሉም ወገኖች ወይም ምስክሮች የችሎት ሂደቱ የሚካሄድበትን ቋንቋ የማይናገሩ ከሆነ ወይም ደንቆሮ የሆኑና በችሎት ሂደቱ ውስጥ ተሳታፊ የሆኑ ሰዎች የአስተርጓሚ እርዳታ የማግኝት ህገመንግስታዊ መብት አላቸው። የአስተርጓሚ አገልግሎቶችን ለማግኝት እንድትጠይቅ የቤተሰብ አባል ወይም ጓደኛ እንዲረዳህ መጠየቅ ትችላለህ ። የወንጀል ፍርድ ቤት ውስጥ ከቀረብክ የአስተርጓሚ አገልግሎቶች በነጻ ይሰጣሉ። 

የኦንታርዮ ግምገማ ቦርድ










የኦንታርዮ ግምገማ ቦርድ (ORB) የአይምሮ ጤንነት ችግር ኖሯቸው በወንጀል የተከሰሱ ሰዎችን ጉዳይ አስመልክቶ ችሎት ይቀመጣል፡ ውሳኔዎችንም ይሰጣል። ፍርድ ቤት አንተ ለክስ ለመቅረብ ብቁ አይደለህም ("ብቁ አለመሆን") ወይም ባለህ የአይምሮ ጤንነት ጉዳይ ምክንያት "በወንጀል ተጠያቂ አይደለም" ብሎ ከወሰነ ወደ ORB መሄድ ትችላለህ።
በኦንታርዮ የግምገማ ቦርድ ውስጥ የአስተርጓሚ አገልግሎቶችን አስመልክቶ የታወቁ ደንቦች የሉም ። በአንተ ጉዳይ ውስጥ ተሳታፊ የሆነ ሰው አስተርጓሚ እንድታገኝ ሃሳብ ከሰጠ ORB የአስተርጓሚ አገልግሎቶችን በነጻ አንድታገኝ ማቀናበር ይችላል። አስተርጓሚ ካስፈለገህ አንተ ወይም ጠበቃህ አስተርጓሚ እንዲገኝ መጠየቅ አለባችሁ።

የአይምሮ ጤንነት ፍርድ ቤት እና አማራጭ







ቶሮንቶ ውስጥ ከተያዝክ እና የአይምሮ ጤንነት ጉዳይ ካለህ አንተን የሚረዱ አገልግሎቶች እንዳሚኖሩ ይገመታል። ፍርድ ቤት ፊት ከቀረብክ፡ የአይምሮ ጤንነት ጉዳዮች ላላቸው ሰዎች የሚሰጡ አገልግሎቶች መኖራቸውን ለማወቅ ጠበቃህን ወይም ተረኛ አማካሪውን ጠይቅ።

በቶሮንቶ ውስጥ የአይምሮ ጤና ፍርድ ቤት ማለት በወንጀል ከተከሰሥክ እና የአይምሮ ጤንነት ጉዳይ ካለህ አንተን ሊረዳ የሚችል ፍርድ ቤት ማለት ነው። ፍርድ ቤቱ የሚገኘው በአሮጌ የከተማ አዳራሽ ነው። የሚመለከተውም፤ ዋስ ስለመጥራት፡ ስለጥፋተኝነት አመኔታ እና ለተከሰሥክበት ወንጀል "በወንጀል ተጠያቂ አይደለም" ብሎ የመወሰን ሁኔታ ነው። እነኚህ በጣም አስፈላጊ ውሳኔዎች ናቸው። በተጨማሪም ምን እንደተባለ እንድትረዳ በጣም ያስፈልጋል። ጠበቃ ካለህ ጠበቃው አስተርጓሚ እንዲጠራ ማረጋገጥ አለብህ። ጠበቃ ከሌለህ ተረኛ አማካሪዎች ሁል ጊዜ ፍርድ ቤት ውስጥ አሉ። አስተርጓሚ እንዲጠሩልህ መጠየቅ ትችላለህ።

የአይምሮ ጤንነት አማራጭ ማለት በጥቃቅን ወንጀል የተከሰሱ እና የአይምሮ ጤንነት ጉዳዮች ያላቸውን ሰዎች እንዲረዳ የታሰበ ፕሮግራም ማለት ነው። ወደ መደበኛው የወንጀል ችሎት በመሄድ ፈንታ ወደ እይምሮ ጤንነት አገግልግሎቶች እንድትሄድ ይደረጋል። በአማራጭ ክሶቹ ይተዋሉ ወይም ይቆያሉ። በተጨማሪም አንተ ላይ የወንጀለኝነት ፍርድ አይወሰድም። ጠበቃህ አማራጭ ማግኘት እንድትችል መጠየቅ ይችላል። ነገር ግን የአካባቢው የዘውድ አቃቢ ህግ መስማማት አለበት። አማራጭ ማግኝት ከቻልክ የአማራጭ ሰራተኛው ካንተጋ ለመገናኘትና የሚያስፈልጉህን ነገሮች ለማወቅ ነገሮችን ያመቻቻል። የአማራጭ ሰራተኛው "የአማራጭ ፕላን" ያደርጋል። በተጨማሪም አንተ ምን አይነት አገልግሎቶች እና ድጋፎች እንደሚያስፈልጉህ፤ ማለትም የሳይካትሪ ህክምና ወይም የማህበረሰብ የአይምሮ ጤንነት አገልግሎቶች እና ድጋፎች እንደሚያስፈልጉህ ሃሳብ ይሰጣል። አንተ፡ ቤተሰብህ፡ ጓደኛህ ወይም ጠበቃህ ከጠየቃቹ የአማራጭ ሰራተኞው አስተርጓሚ እንዲኖር ማቀናጀት ይችላል። ከአማራጭ ሰራተኛው ጋር ከመገናኝትህ በፊት የአስተርጓሚ አገልግሎቶች መቀናበር አለባቸው። ትርጉም በነጻ ታገኛለህ።

የአይምሮ ጤና ፍርድ ቤት ወይም የአይምሮ ጤንነት አማራጭ ያንተ ፍላጎት መሆኑን አረጋግጥ። ጠበቃ ካለህ ስለጥቅሞችና ጉዳቶቹ ከጠበቃህ ጋር ተነጋገር ።
የህጋዊ ድጋፍ እርዳታ ማግኘት








ከማህበረሰብ የህግ ኬላ ምክር ማግኝት ትችላለህ። የማህበረሰብ የህግ ኬላዎች ገቢያቸው አነስተኛ ለሆኑ ሰዎች አገልግሎት ይሰጣሉ። ላንተ የሚቀርበውን የማህበረሰብ የህግ ኬላ ለማግኝት በ 416-979-1446 ላይ ደውል። በተጨማሪም በዮርክ ዩንቨርስቲ የሚገኝው የማህበረሰብ ህጋዊ እርዳታ አገልግሎት ፕሮግራም (CLASP ) የአይምሮ ጤንነት ጉዳዮች ላላቸው ሰዎች አገልግሎቶች ይሰጣል። እነሱን በ 416-736-5029 ላይ ማግኝት ትችላለህ።

የህግ ድጋፍ እርዳታ  ይሰጣል ገቢያቸው አነስተኛ ለሆኑ ሰዎች፤ ለተለያዩ የህግ ችግሮች፡ የፍቃድና ብቅአት ቦርድ (CCB) እና የኦንታርዮ ግምገማ ቦርድ (ORB ) ቸሎቶችን አጠቃሎ። በORB ወይም CCB ፊት ቀርቦ አንተን የሚወክል ጠበቃ እንድታገኝ የህግ ድጋፍ እርዳታ የምስክር ወረቀት ለማግኝት ማመልከት ትችላለህ ። የህግ እርዳታ የሚፈልግ ማንኛውም የኦንታርዮ ሰው ማመልከት ይችላል። የህግ ድጋፍ እርዳታ የምስክር ወረቀት ማግኝት አለማግኝትህ የሚወሰነው ባንተ የገንዘብ ሁኔታ እና በጉዳዩ አይነት ነው። ለማመልከት ወደ ህግ ድጋፍ እርዳታ ቢሮ መሄድ አለብህ። አልያም በመብቶች አማካሪ ከታየህ እሱ ወይም እሷ ማመልከቻ እንድትሞላ ሊረዱህ ይችላሉ። ወደ የህግ ድጋፍ እርዳታ ቢሮ በምትሄድበት ወቅት ያሉህን መረጃዎች ይዘህ መሄድ አለብህ፤ ለምሳሌ፡ ያንተን ጉዳይ የሚመለከቱ ወረቀቶች፡ የገቢህን ማረጋገጫ እና የመታወቂያ ካርድ። ቶሮንቶ ውስጥ ያለውን የኦንታሪዮ የህግ ድጋፍ እርዳታ ቢሮ በ 1-800-668-8258 ላይ መደወል ትችላለህ።

ያንተን ቋንቋ ከሚናገር ጠበቃ ጋር ለመነጋገር መምረጥ ትችላለህ። አንተ የመረጥከውን ቋንቋ የሚናገር ጠበቃ እንዲቀርብ መጠየቅ ትችላለህ። ነገር ግን ላታገኝ ትችላለህ። በተጨማሪም በORB እና በCCB ፊት ብዙ የስራ ልምድ ያለው ጠበቃ እንዲቀርብልህ መጠየቅ ትችላለህ። የህግ ድጋፍ እርዳታ ጠበቃህ የአስተርጓሚ አገልግሎት እንዲያመቻች ክፍያ እንደሚከፍለው ይጠበቃል ። ነገር ግን አስተርጓሚዎች እንዲገኙ ማቀናበር ለጠበቃህ ሊከብደው ይችላል።

CCB ወይም ORB ፊት ከመቅረብህ በፊት ከጠበቃህ ጋር ብትነጋገር ይመረጣል። ጠበቃህ ባንተ ቦታ ሆኖ ያንተን ጉዳይ ማጤን አለበት። አንድ ቋንቋ የማትናገሩ ከሆነ አስተርጓሚ እንዲያዘጋጅልህ ጠበቃህን መጠየቅ አለብህ።

ጠበቆች የምትነግራቸውን ነገሮች ሁሉ በሚስጥር መያዝ አለባቸው። ጠበቃህ ካለፈቃድህ ስላንተ ጉዳይ መወያየት አይችልም።

ተጨማሪ ድጋፍ ማግኝት










የመብቶች ምክር እና የአይምሮ ጤንነት ጉዳዮችን በተመለከተ ተጨማሪ መረጃ ለማግኝት፡ የሳይካትሪ ህመምተኛ ተከራካሪ ቢሮ (PPAO) ጋር ተገናኝ። የቴሌፎን ቁጥራቸውም (416) 327-7000 ወይም 1-800-578-2343 ነው። PPAOም መመሪያዎች አለው ከየአይምሮ ጤንነት ጋር ስለተያያዙ ብዙ ርእሰ ነገሮች በጽህረ ገጽ www.ppao.gov.on.ca. ላይ። በተለይም "ያንተ መብቶች በሳይካትሪ ሀመምተኝነትህ" የሚለው የእውነታ ዝርዝር ጠቃሚ ነው። 

የእይምሮ ጤንነት አገግልግሎቶች መረጃ ኦንታርዮ ነጻ መረጃዎችን ስለእይምሮ ጤንነት አገግልግሎቶች እና ድጋፎች በቀን 24 ሰአታት፤ በሳምንት ሰባት ቀናት ይሰጣል። ይህ መረጃ
በ140 ቋንቋዎች ይገኛል። የእይምሮ ጤንነት አገልግሎቶች መረጃ ኦንታርዮን በ 1-866-531-2600 ላይ መደወል ይችላሉ።

ስለ ኣርች












ይህ የእውነታ ዝርዝር የተዘጋጀው በአርች የአካለ ስንኩልነት የህግ ማእከል ነው፤ እሱም ልዩ የህግ ድጋፍ እርዳታ ማእከል ሆኖ የአካል ስንኩልነት ያላቸው ሰዎች፡ የአይምሮ ጤንነት ጉዳዮች ያላቸውን ሰዎች አጠቃሎ የእኩልነት መብታቸውን ለማስጥበቅ እና ለማራመድ የታለመ ነው።

425 Bloor Street East, Suite 110

Toronto, Ontario, M4W 3R5

ስልክ 416-482-8255

በነፃ 1-866-482-2724

TTY 416-482-1254 

በነፃ 1-866-482-2728

ፋክስ 416-482-2981

በነፃ 1-866-881-2723

www.archdisabilitylaw.ca 
